
Tež hdyž nas wuwića a podawki wobwliwuja, minu so počasy w stajnym 

rytmusu. Tak móža wobydlerjo Łazka wot meje tutu młodu swójbow 

kołpow na wjesnym haće wobdźiwać.  
 



 
 
 
 

 

 
 

 
 

 
 
 

IMPRESUM – Gmejnska nowina gmejny Ralbicy-Róžant 
zamołwity: wjesnjanosta Hubertus Ryćer 
Gmejnski zarjad 
Při Marijinej studničce 8 
01920 Róžant 
Tel.: 035796/96832 
Faks: 035796/96833 
Mejlka: gemeinde@ralbitz-rosenthal.de 
Internet: www.ralbitz-rosenthal.de 
Towarstwa su za wobsah swojich stronow same zamołwite. 

Wobzamknjenja gmejnskeje rady Ralbicy-Róžant 
 

Na posedźenju gmejnskeje rady dnja 18.6.2020 su so sćěhowace wobzamknjenja 
schwalili: 

 

Wobzamknjenje čo. 11-06/2020 

Wobzamknjenje k zapodatym znapřećiwjenjam přećiwo hospodarskemu planej – dypk 1 

Wobzamknjenje čo. 12-06/2020 

Wobzamknjenje k zapodatym znapřećiwjenjam přećiwo hospodarskemu planej – dypk 2 

Wobzamknjenje čo. 13-06/2020 

Wobzamknjenje k zapodatym znapřećiwjenjam přećiwo hospodarskemu planej – dypk 3 

Wobzamknjenje čo. 14-06/2020 

Wobzamknjenje hospodarskeho plana 

 

Dohlad do protokola resp. wobzamknjenjow zjawneho posedźenja w cyłym wobjimje je w 
času rěčnych hodźin gmejnskeho zarjada móžny. 
 

Hubertus Ryćer, wjesnjanosta 

 

 

 

 

 

 
 

 

 

 
 

 

 

Redakciski kónc za wudaće žnjenca 2020: 
17.07.2020 

Prošu zapodajće wšitke přinoški za nowinu 
z mejlku na: 

gmejnska.nowina@gmx.de 
 

Online-wudaće gmejnskeje nowiny 
pod: www.ralbitz-rosenthal.de 

 

 
Rěčne hodźiny gmejnskeho zarjada w Róžeńće: 
wutoru a štwórtk: 14.00–18.00 hodź. 
 
 
Rěčne hodźiny wjesnjanosty: 
po dorěčenju štwórtk: 15.00–18.00 hodź. 
 
 
 
 

 

 
Přełožowanje serbskeho wudaća gmejnskeje nowiny so 
wot Swobodneho stata Sakskeje spěchuje. 

 
Nuzowe čisła 
 

 

milina ENSO Netz GmbH  
0351/50178881 

woda Ewag Kamenz 
03578/377377 

płun EVSE Wittichenau 
035725/7410 

wopłóčki AZV Am Klosterwasser 
035796/96026 

policija 110 

nuzowy lěkar /  
wohnjowa wobora 
wohnjowa wobora 
Ralbicy 

 
112 
035796/850086 
 

 

Přichodne posedźenje gmejnskeje rady gmejny Ralbicy-Róžant wotměje so štwórtk, 
dnja 23.07.2020 we 18.00 hodź. w sydarni Ralbičanskeje šule. Dnjowy porjad so přez 
městne wuwěški wozjewi. 

Přichodna zhromadźizna techniskeho wuběrka wotměje so štwórtk, dnja 2.7.2020 we 
18.00 hodź. w sydarni Ralbičanskeje šule. Dnjowy porjad so přez městne wuwěški 
wozjewi. 

mailto:gemeinde@ralbitz-rosenthal.de
http://www.ralbitz-rosenthal.de/
mailto:gmejnska.nowina@gmx.de
http://www.ralbitz-rosenthal.de/


 

Gratulujemy wšitkim rentnarkam a 

rentnarjam k narodninam a přejemy 
krutu strowotu a Bože žohnowanje. 

 
 

21. julija  Jan Suchy    Róžant  70. narodniny 

24. julija  Mónika Zarjeńkowa  Ralbicy  70. narodniny 

 

Tež wšitkim njemjenowanym narodninarjam přejemy 
wjele zboža, strowotu a wosobinske derjeměće. 

 

 

Wozjewjenje 

personalnych a wěcnych koštow w dnjowych přebywanišćach za dźěći  
po SächsKitaG § 14 wotr. 2 wot 2019 

 

Po sakskim zakonju přebywanišćow za dźěći (SächsKitaG) § 14 wotr. 2 ma kóžda gmejna 
lětnje hač do 30. junija naslědneho lěta wšitke přerězne personalne a wěcne kóšty, kotrež 
su za porjadne wobhospodarjenje dnjoweho přebywanišća za dźěći trěbne, na městno a 
rozdźělene do přebywanišćow pod wobkedźbowanjom nałožowaneho časa za 
dohladowanje, zestawu a narunanje kóštow zwěsćić a wozjewić.  
Wotpowědne informacije wozjewja so zjawnje na wjesnych taflach přisłušnych gmejnow 
Chrósćicy, Njebjelčicy, Pančicy-Kukow, Ralbicy-Róžant a Worklecy, a to wot 29.06.2020 

hač do 08.07.2020. 
  

Roswitha Kubašowa, hłowny zarjad 

 

 
Wozjewjenje 

Budyskeho krajnoradneho zarjada wo přistup k ležownosćam přez 
społnomócnjenych delnjeho wobswětoweho zarjada k nadźěłanju posudka wo 

přestrjenjowych přirodnych pomnikach, kiž je hódno škitać, we wobłuku 
klóšterskeje kónčiny na teritoriju gmejny Ralbicy-Róžant  

 

Budyski krajny zarjad da jako delni wobswětowy zarjad w dobje wot 1. junija 2020 hač do 
30. nowembra 2021 zběhnjenja, wobswětofachowe wobkedźbowanja, wuměrjenje kraja a 
přepytowanja pódy kaž tež dalše słužbne naležnosće za přestrjenjowe přirodne pomniki 
we wobłuku klóšterskeje kónčiny přewjesć.  
 

K tomu je trjeba, zo zamołwići potrjechene a zdźěla tež pódlanske ležownosće wodnjo a w 
nocy wobchodźa. Tute postupowanje je po § 65 wotr. 1 zwjazkoweho přirodoškitneho 
zakonja (BNatSchG) w zwisku z § 37 wotr. 2 sakskeho přirodoškitneho zakonja 

(SächsNatSchG) rjadowane. Dokelž su telko ležownosćow potrjechene, so tole po § 65 

wotr. 2 BNatSchG w zwisku z § 37 wotr. 2 sada 6 SächsNatSchG zjawnje wozjewi.  

 



Solidarita za čas korona-pandemije 
 

Dnja 29. februara 2020 wotmě so wolejbulowy turněr gmejnskeje wohnjoweje wobory w 
Ralbičanskej sportowej hali, hdźež wojowachu wšitke wobory wo pokal wjesnjanosty. Na 
tutym dnju njebě hišće nikomu wědome, zo budźe tole za dołhi čas poslednje „wjetše“ 
sportowe zarjadowanje, na kotrymž so kameradojo wobdźěla. Dla pandemije dyrbjachu so 
dwě njedźeli pozdźišo wšitke wu- a dalekubłanja na njewěsty čas wotprajić. Krajne 
knježerstwo wobzamkny mjez druhim, zo ma so škit za nós a hubu, tež při zasadźenjach, 
nosyć. Dokelž běchu so za to hodźace maski chětře rozebrane, mějachu na spočatku 
pandemije ćeže, tute wohnjowym woboram k dispoziciji stajić.  
Dóstach přiběrajcy naprašowanja wot maćerjow a hobbyjowych šwalčow našeje gmejny, 
hač móža wohnjowu woboru gmejny ze samo 

šitymi maskami podpěrać. Tak móžachmy wjace 
hač 150 maskow na wšelakich stejnišćach 
rozdźělić, kotrež so dźensa hišće při 
zwučowanjach wužiwaja. Chcu so na tutym 
puću cyle wutrobnje pola wšitkich pomocnicow 
za podpěru podźakować. Dale dźakuju so 
kameradej Torstenej Kocorej ze Smjerdźaceje. 
Z jeho podpěru je nam firma Sachsenmilch z 

Leppersdorfa wjace hač 1000 jónu 
wužiwajomne rukajcy k dispoziciji stajiła.  
 

Michał Maywald, nawoda gmejnskeje wohnjo-

weje wobory      
        Foto: Michał Maywald 

 

 

Nowe wobličo na Ralbičan nawsy 

 

Na Ralbičan nawsy wita nowa tafla wobdźělnikow 
wobchada. Aktualneje přičiny dla wobstara sej wjesna 
rada taflu, kotraž pokazuje jězdźenu spěšnosć, zo by 
so wobchad změrował. Husto so mjenujcy dowolena 
spěšnosć 30 km/h překroči. Zo by so wěstota tu 
bydlacych, wosebje ta dźěći, zaručiła, pokazuje so 
kóždemu wobdźělnikej wobchada při dodźerženju 
dowoleneje spěšnosće so smějace wobličo. Wo krute 

staće tafle postara so metalotwarc Jurij Wjesela. Za to 
so jemu wutrobnje dźakujemy!  
W tutym zwisku chcemy tež na to skedźbnić, zo płaći 
po cyłej nawsy prawidło předjězby „naprawo před 
nalěwo“. Nimo toho je parkowanišćo na ležownosći 
dobrowólneje wohnjoweje wobory w prěnim rjedźe za 
wobornikow, zo bychu so w padźe zasadźenja 
spěšnje na puć podać móhli.  
 

Joachim Měrćink, Ralbičanski wjesny radźićel 
 

Foto: Joachim Měrćink 



Hońtwjerske drustwo Ralbicy 
 

Přeprošenje 
 

Wšěm wobsedźerjam ležownosćow (polow a lěsow) wokoło Ralbic  
 

Hońtwjerske drustwo Ralbicy přeprošuje na zhromadźiznu pjatk, 

dnja 17.07.2020 w 19.30 hodź. při sportowym domje w Ralbicach. 
 

Dnjowy porjad 
 

1. rozprawa předsydstwa  
2. rozprawa financow – pruwowar kasow  

3. rozprawa wotnajenskeho zjednoćenstwa  
4. wobzamknjenje wotnajimanja hońtwow 

5. wobzamknjenje wuwjazanja předsydstwa  
6. wobzamknjenje plana 2020/2021 

7. wšelčizny 
 

Předsydstwo hońtwjerskeho drustwa Ralbicy 

 

Hońtwjerske drustwo Ralbicy 
 

Po wobzamknjenju hońtwjerskeho drustwa wupłaći so wotnajenski pjenjez za 2018/2019 wšěm 
wobsedźerjam polow, łukow a lěsow wokoło Ralbic pjatk, dnja 17.07.2020 wot 18.00 hodź. při 

sportowym domje w Ralbicach. 

 

Předsydstwo hońtwjerskeho drustwa 
 

 

Lětsa na Bože ćěło 
 

Po tym zo njejsu so křižerjo lětsa po zwučenym wašnju do Kulowa podali a so při Božich słužbach na 
trěbny wotstawk dźiwać ma, bě tež swjedźeń Božeho ćěła lětsa hinak hač hewak. We wosadnej 
cyrkwi běchu so wěriwi na Božu mšu zešli a žony a holcy běchu sej zdźěla přiwšěm narodnu drastu 
woblekli a přinošowachu z tym dostojnemu razej wjerškej cyrkwinskeho lěta. Cyrkej pak njebě kopata 
połna kaž hewak a procesion tohorunja po wsy po puću njebě. Za to móžachu ludźo kemšam ze 
zwukom přez livestream sćěhować, kiž so tydźensce swěru přihotuje a wusyła, zo njebychu wěriwi 
zwisk k wosadźe zhubili. 

Foće: Rafael Ledźbor 



        

pěstowarnja „dr. Jurij Młynk“ w Ralbicach 

 

Pućowanje na dźeń dźěsća 
 

Što w času wobmjezowanjow w pěstowarni hinak je, smědźachmoj 
jako praktikantce w zašłymaj měsacomaj dožiwić. Skupiny su po nowej zestawje rjadowane, mjez 

skupinami a teamom je tak mało kontakta kaž móžno. A tola 
wostachmy w tutym času 
kreatiwni. Kaž zhonich-

moj, bě pěstowarnja w 
zašłych lětach stajnje 
składnostnje dźeń dźěs-

ća z wulkimaj busomaj na 
wulěće. Lětsa bě hinaša 
ideja trěbna. A tak 

podachu so dźěći pěstowarnje w jich krutych skupinach 

srjedu, 3. junija 2020 na puć do blišeje krajiny. Kóžda skupina 
pytaše separatnje swoje překwapjenki w lěsach dokoławokoło Ralbic. Bjezposrědnje po 
wotchadźe z pěstowarnje zesydachu so dźěći na łuce abo w lěsku k snědani. Po tym zo běchmy so 

nasyćili a napili, podachmy so pěši dale. Po puću běchu za dźěći 
wšelake stacije z hrami přihotowane. Na přikład zhonichmy, hdy 

kopřiwy nježahaja, paslichmy sej wobrazy z přirodneho materiala 
a přepytowachmy skoru štoma. Zajimawje wobkedźbować bě, kak 
dźěći w lěsu mjez štomami a 
kerkami samostatnje wokolinu 

zeznawachu a sej ju wot-

krywachu. Prjed hač so na 
wróćopuć podachmy, sydaše k 
wochłódnjenju a posylnjenju 

hišće lód. Dźěći běchu jara 
zbožowne, ale tež wučerpane.  
Je rjenje, zo z našimi wjesołymi a zwědawymi dźěćimi na 
wobmjezowanja w času pandemije a krizy zabudźeš. 
Wjeselimoj so hižo na přichodny wulět z Ralbičanskimi 
chowancami.  
 

Alina Hančikec a Jana Matkec, praktikantce 



Gmejnska zhromadźizna w Šunowje wo Božej martrje w pěstowarni 
 
W sakskim hłownym statnym archiwje chowa so předležace žórło wobwodneho 
nawodnistwa SED wo gmejnskej zhromadźiznje w lěće 1957, hdźež dźěše wo Božu 
martru w ponowjenej pěstowarni. Wone je z wida SED spisane, dokumentuje pak na 
nazorne wašnje tehdomniše towaršnostne poměry. Kajku politisku hódnotu naležnosć 
měješe, spóznajemy na tym, zo je cyłkowna statna a stronska prominenca na wokrjesnej 
runinje zastupjena była.  
 

Kamenz, 16. Januar 1957 
 
Informationsbericht 
 
über die am 15.1.57 in Schönau durchgeführte öffentl. Gemeindevertretersitzung. 
Am 15.1.1957 gegen 20.00 Uhr fand in Schönau im Gasthof Wowtscherk eine öffentliche 
Gemeindevertretersitzung statt, wobei ca. 85 Einwohner der Ortschaften Cunnewitz und 
Schönau erschienen waren. Als Tagesordnungspunkt stand der Verbleib des Kreuzes im 
Kindergarten Cunnewitz, wie bereits im Informationsbericht vom 8.1.57 berichtet wurde. 
Als Gäste waren der Vorsitzende des Rates des Kreises Kamenz Gen. Lehmann, Gen. 
Steglich, der I. u. II. Sekretär der Parteikreisleitung, der Vertreter für Kirchenfragen des 
Bezirkes, Gen. Breitmann, sowie der Vertreter des Rates des Kreises für Volksbildung, 
Gen. Militzer. Der Pfarrer Sauer Ralbitz sowie der Kaplan Krahl haben ihre Teilnahme 
um 18.00 Uhr abgesagt, obwohl sie anfangs eine Zusage den [!] Bürgermeister gegeben 
haben. 
Vor der Versammlung wurden von mir Hausbesuche durchgeführt und dabei durch 
Aussprachen mit Bürgern festgestellt, daß die Frau Donath, wohn. Ralbitz, Angehörige 
der CDU und streng katholisch, im Namen der Fraktion der CDU einen ausgearbeiteten 
Diskussionsbeitrag geben sollte. 
Die Diskussionsredner des Abends waren größtenteils Gemeindevertreter Sauer, 
Schönau und Bensch, Schönau, Schmied Mieth, Schönau, Jeschke, Cunnewitz, 
Zschornack, Cunnewitz (Landwirt)[,] Zschornack, Cunnewitz (Mühle). 
Diese brachten zum Ausdruck, daß sie in erster Linie Christen sind, dann erst 
Staatsbürger und für die Beibehaltung des Kreuzes im Kindergarten sind, sonst würden 
sie die Kinder nicht schicken. Wenn sich einer finden sollte, der das Kreuz runter nimmt, 
würde [!] ein Verräter sein an dem Symbol. 
Daraufhin ergriff die Donath das Wort und sie forderte alle auf zu kämpfen, daß das 
Kreuz in dem Kindergarten bleibt. Sie brachte zum Ausdruck, daß alle daran denken 
sollten, daß die Fronleichnamsprozession erst seit 1950 wieder durchgeführt wird, das 
muß Kraft sein, daß sie mit besonderem Mut kämpfen. 
Sie brachte noch zum Ausdruck, daß wir nicht mehr in der Ära des Stalinismus leben 
würden. Auch in der DDR werden Fehler gemacht und die Politik unseres Arbeiter- und 
Bauernstaates auch falsch wäre. Und die Verfassung einer Änderung bedürfe. 
Ferner wollte sie wissen, warum in der DDR die zweiten Feiertage abgeschafft werden 
sollten.  
Der I. Sekretär Gen. Hentschel ging auf diese Frage ein und stellte sie klar. Daraufhin 
verlas die Donath ihr vorbereitetes Konspekt [!] nicht. 
Der Gruppenleiter der Domowina, Schön , Schönau, brachte zum Ausdruck in seiner 
Diskussion, daß er die Interessen von 100 Mitgliedern vertritt und diese der Meinung 
seien, daß das Kreuz verbleiben sollte, sonst würden sie ihre Kinder nicht schicken. Er 
führte ebenfalls noch an, daß er in der CSR war und daß dort in der größten Bierbrauerei 



(volkseigen) überall die Symbole des Christentums zu sehen seien und warum dies bei 
uns nicht möglich [!]. 
Der Parteisekretär Jeschky hatte im Laufe des Abends eine größere Menge Alkohol zu 
sich genommen. Er forderte alle Einwohner auf, nur noch sorbisch zu sprechen. Das 
wäre ihr gutes Recht und die Dresdner sollen es sich übersetzen lassen. Sein Wortlaut 
wurde von dem Gruppenorganisator der Domowina verschönert übersetzt. 
Verschiedene Bürger machten Einwende [!], warum man nicht richtig übersetzt. Gegen 
00.30 Uhr frug der Traktorist Janze, wie es nun weitergehen soll, entweder bleibt das 
Kreuz drin oder nicht, der Kreis soll eine klare Linie beziehen. Der Vorsitzende des Rates 
des Kreises brachte zum Ausdruck, daß das Kreuz nicht im Kindergarten bleiben kann. 
Daraufhin verließ die Mehrzahl der Einwohner mit Empörung die Versammlung. Allen 
voran die Frau Donath. 
In der gleichen Nacht fand noch eine Aussprache im Parteikabinett mit den Genossen 
des Staatsapparates statt, wo ich ebenfalls mit anwesend war. 
Hier wurde vereinbart, daß das Kreuz wegkommen sollte und an die Stelle ein 
Landschaftsbild gehangen wird. Vom Rat des Kreises Abt. Volksbildung und der Partei, 
DFD, FDJ werden Aufklärer rausgeschickt, um mit der Bevölkerung zu sprechen, daß 
sie ihre Kinder auch dann schicken, wenn das Kreuz weg ist. Wie der Gen. Hentschel 
sagt, hätte sich der Vorsitzende der CDU einverstanden erklärt, eine Versammlung 
abzuhalten, um die Einwohner auf ihr falsches Verhalten hinzuweisen. Wenn keine 
Einigung mit der Bevölkerung erzielt würde, ist der Standpunkt der Funktionäre des 
Kreises, daß die Räume wieder als Wohnräume der Benutzung übergeben werden. Dies 
würde bedeuten, daß der Staat DM 16 000.– für umsonst ausgegeben hat. 
 
F.d.R.d.A.       Abschnittsbevollmächtigter 
gez. Heimann      gez. Haberstroh 
VP.-Mstr.       VP.-Mstr. 
 
F.d.R.d.A. 
gez. Schmidt 
(Schmidt) 
 
 
 
Z: Eine Kirche – zwei Völker, Band 3: 1945–1970, Deutsche und sorbische Quellentexte 
zur Geschichte des Bistums Dresden-Meißen, Budyšin/Lipsk 2013 
 
 
 
 
 
 



Gmejnska nowina 30 lět 
 
Z informaciju wo zawjedźenju wotpadkowych tonow a wotwoženskich terminach započa takrjec 
gmejnska nowina w juliju 1990 wuchadźeć. Bórze přidružichu so informacije wo zeńdźenju 
gmejnskeje rady, gratulacije, fota, wabjenja firmow a dalše informacije.  
 
Tehdyši wjesnjanosta Alfons Ryćer bě awtor gmejnskeje nowiny a je so swěru hač do julija lěta 2001 
wo jeje wuńdźenje starał. Po tym zo bě w juliju 1990 za prěnje zapadne pjenjezy kopěrowak za 
gmejnu kupił, bě scyła móžno nowinu w trěbnej ličbje rozšěrić. Měsačnje je cyły kónc tydźenja 
nowinje woprował, ju spisał a zestajił. Prěnje štyri měsacy wuchadźeše nowina němsce, wot 
decembra 1990 tež serbsce. Při tym móžeše sej kóžda domjacnosć wupytać, w kotrej rěčnej 
warianće sej nowinu přeje.  
 
Wěsty čas bu nowina tež wot Załožby za serbski lud spěchowana. Dźensa njesu so wudawki jeničce 
přez gmejnu resp. přez dochody nawěškow. Tuchwilu wuńdźe gmejnska nowina w 293 serbskich a 
w 394 němskich eksemplarach.  
 
W sćěhowacym nańdźeće někotre wurězki z wudaćow zašłych lětdźesatkow, kotrež swědča wo 
wuwiću a tematiskej pisanosći měsačnika. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
Prěnja informacija, z kotrejež wuwi so 
nětčiša gmejnska nowina. Spočatk lěta 1994 
zjednoćištej so Ralbičanska a Róžeńčanska 
gmejna, štož so tež w titulu gmejnskeje 
nowiny a w ličbje čitarstwa wotbłyšćowaše. 
Zwučeny titulny wobraz pak wobydlerjow 
hišće někotre lěta přewodźeše.  
 
 
 



Woblubowana, ale nadźijomnje nic cyle pozabyta kategorija 
nowiny běše wobrazowe hódančko, hdźež móžachu čitarjo 
myto dobyć. Tež hewak skićeše nowina zajimawe přinoški a 
informowaše tež z pomocu wobrazow wo wuwiću gmejny 
abo wjesnych swjedźenjach. 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 



 
 
 
Wot spočatka lěta 1997 su 
šulske nowiny wobstatk 
měsačnika. Tež sportowe 
towarstwo Sokoł Ralbicy-
Hórki započa tehdom 
wobydlerjow wo swojich 
aktiwitach informować. 
1998 wuńdźe 100. wudaće 
nowiny, mjeztym móžemy na 
wjace hač 360 wudaćow 
zhladować. 
W lěće 2010 dósta 
Ralbičanska Serbska za-
kładna šula z Delanskim 
zwónčkom swójsku stronu, 
hdźež so prawidłownje wo 
aktiwitach šule rozprawja. 
 



Tež wobdarjeni awtorojo gmejny – kaž tule Pawoł 
Rota – ze swojimi přinoškami nowinu wobohaćeja 
a wobydlerjam nazorne přinoški k čitanju 
poskićuja. 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

Mnohotnosć a pisanosć gmejnskeje 
nowiny stej wotwisnej wot přinoškow 
jeje wobydlerjow. Rady wozjewimy w 
nowinje přinoški a fota, na př. wo  
wjesnych swjedźenjach, wustupach 
kulturnych ćělesow, stawizniskich 
podeńdźenjach, wosobinach gmejny, 
jubilejach firmow, sportowych 
towarstwach abo aktualnosćach.  
Tute móžeće z mejlku na 
gmejnska.nowina@gmx.de pósłać. 

mailto:gmejnska.nowina@gmx.de

